
aktivitetet pér muaijin prill té vitit 2023)

Komisioni Mbikéqyrés pér Monitorimin e
Rasteve té Korrupsionit dhe Krimeve
Ekonomike viziton Prokuroriné Themelore né
Mitrovicé

Né kuadér t& monitorimit t& zbatimit t€ Strategjisé sé
sistemit prokurorial (2022-2024) dhe Planit té
veprimit, Komisioni Mbikéqyrés pér Léndét e
Korrupsionit dhe Krimeve Ekonomike, ka vizituar
Prokuroriné Themelore té Mitrovicés, ku jané pritur né
takim nga Kryeprokurori Ismet Ujkani dhe prokurorét

e késaj prokurorie.

Qéllimi i takimit ishte diskutimi lidhur me kryerjen e
léndéve té korrupsionit dhe krimeve ekonomike,
trajtimin e tyre dhe sfidat e ndryshme té késqaj
prokurorie pér trajtimin e kétyre Iéndéve.

Gijithashtu, Komisioni shqyrtoi Raportin tremujor pér
periudhén janar-mars 2023, me ¢'rast vlerésoi
rezultatet e arritura né kété prokurori, duke kérkuar
qé té vazhdojé angazhimi dhe pérkushtimi pér
trajtimin e Iéndéve té vitit 2022 edhe atyre té vitit
2023.

Reagim i Késhillit Prokurorial t& Kosovés
ndaj deklaratave té zyrtaréve té larté
shtetéroré té Lévizjes Vetévendosje

Késhilli Prokurorial i Kosovés kundérshton fuqishém
dhe shpreh indinjaté té thellé ndaj deklaratave té



deputetéve t&é Kuvendit té Republikés sé Kosovés dhe
pérfaqésuesve té larté té Lévizjes Vetévendosje, t&é
cilét kané pérdorur gjuhé té papranueshme dhe
tendencioze lidhur me punén e Kryeprokurorit té
Prokurorisé Speciale t& Republikés sé Kosovés (PSRK),
z. Blerim Isufaj.

KPK-ja konstaton se disa zyrtaré té larté shtetéroré
po tentojné té ndikojné sistematikisht né punét e
sistemit prokurorial dhe po pércojné mesazhe
tendencioze politike, sikurse qé kané béré edhe késaj
radhe, duke pérdorur gjuhé denigruese kundér
personalitetit té kandidatit pér Kryeprokuror té
Shtetit, z.Blerim Isufaj, gjé gé &éshté né kundérshtim me
té gjitha normat etike, ligjore dhe kushtetuese.

Késhilli Prokurorial vleréson se, deklaratat e tilla,
si¢ ishin ato té djeshmet, jané né kundérshtim té ploté
me ndarjen e pushteteve dhe pérbéjné ndérhyrje
flagrante dhe té drejtpérdrejté né punén e
Gjygésorit, pérkatésisht t& institucionit t& Prokurorit t&
Shtetit, ngagé puna dhe angazhimi i té gjithave,
pérfshiré edhe PSRK-né , burojné nga Kushtetuta dhe
ligiet e vendit, e jo nga vullnetet politike, grupet e
interesit dhe individét e caktuar.

Me kété rast, Késhilli Prokurorial, thekson se géndron
plotésisht prapa punés sé& miréfillté dhe shumé
profesionale t& Prokurorisé Speciale té Republikés sé
Kosovés dhe prapa punés dhe angazhimit té
prokuroréve t& PSRK-sé dhe né asnjé rast nuk do té
tolerojé denigrimet dhe atakimet qéllimkéqija ndaj
angazhimeve dhe pérkushtimit 1€ bartésve té sistemit
prokurorial.

Né pérmbyllie té kétij reagimi, KPK-ja ia risjellé né
vémendje kujtdo & tenton t& cenojé punén e késaj
prokurorie dhe Kryeprokurorit t& saj, z. Blerim Isufaj,
si dhe pérgjithésisht punén e institucionit t& Prokurorit
té Shtetit se, pushteti gjyqésor dhe prokurorial &shté i
vegcanté, me institucione kushtetuese, té pavarura dhe
té paanshme, té cilat kryejné detyrén e tyre né
pérputhje me mandatin kushtetues dhe ligjor, duke u
bazuar gjithnjé né prova dhe fakte.

Mbahet Takimi i 229-t¢ i Keshillit
Prokurorial t& Kosovés

Késhilli Prokurorial i Kosovés, i udhéhequr nga
Kryesuesi Jetish Maloku, mbaiti Takimin e 229-té me
radhg, né té cilén kishte vetém njé piké té rendit t&
dités.

Me kété rast, KPK-ja themeloi panelin hetimor pér

rastin disiplinor ndaj njé prokuroreje t& Prokurorisé
Themelore né Prishting, té cilin e ka kérkuar autoriteti
kompetent.

Urimi i Kryesuesit t& Ké&shillit Prokurorial té
Kosovés, z.Jetish Maloku, me rastin e Festés
sé Fitér Bajramit

Kryesuesi i Késhillit Prokurorial t& Kosovés, z.Jetish
Maloku, me rastin e festés sé Fitér Bajramit,
ju dérgon urimet mé té mira té gjithé besimtaréve
myslimang, duke uruar gé kjo festé t'ju sjellé gézime,
begati dhe page né familjet dhe né shogériné tuaij.

Deklaraté e Keéshillit Prokurorial t& Kosovés
lidhur me debatet e zhvilluara né Kuvendin
e Kosovés

Késhilli Prokurorial i Kosovés, lidhur me diskutimet e
zhvilluara gjaté dités sé sotme né Kuvendin e Kosovés,
posacérisht nga Kryeministri i Republikés sé Kosovés,
qé kané té béjné me punén e Kryeprokurorit té
Prokurorisé Speciale t& Republikés s& Kosovés,
deklaron se, sa i pérket rastit t& tanimé té ndjerit z.
Dino Asanaij, informojmé opinion se jané ndérmarré té



gjitha veprime e nevojshme hetimore dhe procedurale
nga ana e prokurorit t& ¢éshtjes dhe pas vlerésimit té
giendjes faktike &shté dhéné informacioni né kohé
reale lidhur me kété rast.

KPK-ja thekson se pér hir t& ftransparencés para
opinionit publik dhe né zbatim té ligjit, fton kédo qé
ka informacione té tiera lidhur me kété rast, pérfshiré
edhe veté Kryeministrin e Republikés s&é Kosovés,
Albin Kurti, ministrat dhe deputetét e Kuvendit, si dhe
zyrtarét e tieré shtetéroré dhe qytetarét e vendit, gé
té vijné dhe té ofrojné informacionet lidhur me kété
rast pikérisht né institucionin ku &shté vendi té jepen
detajet gé& mund té jené té panjohura deri tashti.

KPK-ja thekson se institucionet prokuroriale jané té
gatshme plotésisht dhe t& pérkushtuara qé ligjérisht té
trajtojné secilin informacion me interes pér ndricimin e
té gjitha rasteve né fjalé.

Rriedhimisht, Késhilli Prokurorial i Kosovés, informon
publikun e gjeré se, sa i pérket rastit “Sopa”, &shté e
vérteté qé tashmé Kryeprokurori i PSRK-s€, z.Blerim
Isufaj, ishte prokuror i rastit né fazén fillestare té
hetimeve, porse ju informojmé se ndérkohé kété rast e
ka marré né trajtim njé prokuror tietér dhe &shté miré
qé té pyetet prokurori i rastit, sepse vetém ai mund té
japé pérgjigie adekuate.

Gijithashtu, KPK-ja demanton deklaratat e pavérteta
se ka pasur raste edhe me herét por kinse nuk jané ka
trajtuar, pra kjo deklaraté rezulton té jeté e
pavérteté dhe natyrisht se edhe pér kété rast, nése
ka informata té tilla, le ta deklarohen ato publikisht
dhe té dihet se cili rast ishte dhe kush e ka trajtuar
até.

KPK-ja deklaron se mbéshtet dhe mbron me té gjitha
mjetet juridike né dispozicion punén profesionale té té
gjithé prokuroréve té Republikés sé Kosovés dhe né
keté rast edhe punén e PRSK-sé dhe té prokuroréve
té saj, té cilét angazhohen dhe punojné gé té
zbatohen ligjet e vendit dhe qé té mos atakohen pa
fakte né ¢do situaté dhe pér agjenda gé nuk jané né
domenin e institucionit t&€ Prokurorit t& Shtetit.

Reagim i Késhillit Prokurorial té Kosovés
lidhur me shkrimet e publikuara né rrijete
sociale nga drejtori i mediumit “Nacionale”,
Berat Buzhala

Késhilli Prokurorial i Kosovés (KPK), reagon ndaj
gjuhés fyese dhe shpifése qé po pérdoret tash e njé
kohé nga drejtori i mediumit “Nacionale”, Berat
Buzhala, ndaj Ushtruesit t& Detyrés sé Kryeprokurorit
té Shtetit, z. Besim Kelmendi.

Késhilli Prokurorial, thekson se me ané té shpifjeve,
drejtori i “Nacionale”-s po tenton té njollosé pa té
drejté personalitetin, integritetin dhe profesionalizmin
e U.D. Kryeprokurorit Kelmendi.

Késhilli Prokurorial i Kosovés, thekson se kjo seri e
shkrimeve hyn né radhén e shpifjeve géllimkéqija ndaj
U.D. Kryeprokurorit t& Shtetit, sepse éshté fakt i njohur
se punétorét shqiptaré té administratés né gjykata
dhe prokurori té cilés i pérkiste edhe z. Kelmendi,
kané punuar né bazé té kérkesés sé subjekteve
politike shqgiptare té asaj kohe, ku rolin kryesor e
kishte Lidhjo Demokratike e Kosovés (LDK), duke gené
késhtu né shérbim té ploté té kauzés gjithépopullore
té asaj kohe pér liri dhe pavarési nga regjimi serb.

Pér mé tepér, KPK-ja thekson, si¢c ka potencuar edhe
heréve té tiera, se U.D. Kryeprokurori i Shtetit, z.
Besim Kelmendi &shté vendosur né kété detyré si
rezultat i vlerésimit dhe i pérkrahjes sé té gjithé
anétaréve té KPK-s&, pér té ushtruar kété detyré deri
né dekretimin e Kryeprokurorit té ri Shtetit, me ¢’rast
éshté vlerésuar integriteti dhe pastértia e figurés sé
tij. Pér hir té korrektésisé, U.D. Kryeprokurori
Kelmendi nuk ka kandiduar fare pér pozitén e
Kryeprokurorit t& Shtetit dhe nuk ka synime té tilla.

K&shilli Prokurorial, me kété rast, vleréson se né bazé
té késaj ¢faré ka shkruar gazetari Buzhala ekziston
njé tendencé pér té pércare sistemin prokurorial, por
kéto pérpjekije do té déshtojngé, sepse KPK-ja dhe
institucioni i Prokurorit t& Shtetit jané uniké né ushtrimin
e detyrave kushtetuese dhe té pa kompromis né
forcimin e sundimit té ligjit né Republikén e Kosovés.



KPK ia béné me dije opinionit publik se U.D.
Kryeprokurori i Shtetit do té shfrytézojé rrugét ligjore
pér t'iu drejtuar gjykatés kompetente me padi pér
shpifjet e béra nga drejtori i gazetés “Nacionale”.

Finalizohet drafti i Rregullores pér Shtesat
dhe Kompensimet né Sistemin Prokurorial

Komisioni pér Céshtie Normative, i udhéhequr nga
anétari i Késhillit Prokurorial t& Kosovés, prokurori
Armend Zenelaj, ka mbajtur takimin e radhés, né té
cilin ka finalizuar draftin e Rregullores pér shtesat
dhe kompensimet pér prokurorét e shtetit dhe té
punésuarit e sistemit prokurorial.

Né kété draft parashihet rregullimi i shtesave dhe
kompensimeve pér prokurorét e shtetit, anétaréve té
Késhillit dhe té trupave té tij, si dhe pér té punésuarit
né sistemin prokurorial, né bazé té té cilit pércaktohen
kriteret, kushtet, rregullat, ményra e llogarities dhe
procedura pér pérfitimin e kétyre shtesave dhe
kompensimeve.

Pas pérfundimit té kétij drafti, anétarét e kétij
komisioni propozuan gé i njéjti t& dérgohet pér
miratim né takimin e radhés sé Késhillit Prokurorial té
Kosovés.

Komisioni Mbikéqyrés pér Monitorimin e
Rasteve té Korrupsionit dhe Krimeve
Ekonomike viziton Prokuroriné Themelore né
Gjakové

Komisioni Mbikéqyrés pér Léndét e Korrupsionit dhe
Krimeve Ekonomike, i udhéhequr nga kryesuesi Arian
Gashi, sé bashku me anétarét e kétij Komisioni,
prokurorét Arben Ismajli dhe Laura Pula, si dhe
Koordinatorin e Komisioneve té Pérhershme té KPK-sg,
Besim Kusari, ka vizituar Prokuroriné Themelore té
Gjakové, ku jané pritur né takim nga U.D.
Kryeprokurori i késaj prokurorie, Enis Gashi.

Takimi u zhvillua né kuadér té monitorimit aktiv té

zbatimit té Strategjisé sé sistemit prokurorial (2022-
2024) dhe Planit té veprimit nga ana e kétij
komisioni, me ¢'rast &shté diskutuar pér procesin e
kryerjes sé léndéve té korrupsionit dhe té krimeve
ekonomike, trajtimin e tyre dhe sfidat gqé paraqesin
ato né kété prokurori.

Anétarét e Komisionit, gjaté shqyrtimit t&€ Raportit
tremujor pér periudhén janar-mars 2023, vlerésuan
rezultatet né kété prokurori dhe, njékohésisht, kérkuan
pérkushtim t& métejshém pér trajtimin e léndéve t&
vitit 2022 edhe |éndéve pasuese té vitit 2023.

Aktivitetet e Sekretariatit t& KPK-sé

Sekretariatit t& KPK-s€, gjaté muqjit prill, ka dhéné
kontribut profesional né kuadér té projektit pér
zhvillimin dhe dizajnimin e uebportalit t& sistemit
prokurorial t& Kosovés dhe ka mbaijtur njé takim me
pérfagésuesit e UNDP-sé pér zhvillimin e sistemit
elektronik e-biblioteka.

Gijitahstu &shté mbajtur trajnimi shtesé pér stafin e
trajneréve pér pérdorimin e modulit t& ankesés né
SMIL, i cili &shté zhvilluar dhe mundéson regjistrimin e
té gjitha ankesave, t& pranuara fillimisht né instancén
e paré dhe té dyté dhe jané mbaijtur trajnime pér
zyrtarét ligjoré dhe bashképunétorét profesionalé né
ZKPSH pér pérdorimin e SMIL-it.

SKPK-ja ka pérgatitur raporti financiar pér periudhén
janar-mars 2023 dhe ka publikuar versionin e sistemit
elektronik pér menaxhimin e takimeve dhe
dokumenteve té Késhillit Prokurorial té Kosovés (E-
Késhilli), si dhe ka marré pjesé aktive dhe
mbéshtetése né mbroijtje té votés sé liré né zgjedhjet e
jashtézakonshme pér kryetaré té katér komunave dhe
pér késhilltarw né dy prej atyre komunave.

